
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Паязов Мурод Максудович 

АМАЛГА ОШИРИШ МЕТОДИКАСИ  ........................................................................................................ 76-86 

Шадибекова Дилдор Абдурахмановна 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

ЁШ ТЕННИСЧИЛАРНИНГ ЖИСМОНИЙ ТАЙЁРГАРЛИГИНИ РИВОЖЛАНТИРИШДА 
ҲАРАКАТЛИ ЎЙИНЛАРНИНГ АҲАМИЯТИ 

 
Аннотация. Мақолада стол тенниси билан шуғулланадиган спортчиларнинг жисмоний 

тайёргарлигини ривожлантиришда ҳаракатли ўйинлардан фойдаланилган. Ёш теннисчиларни жисмоний 
тайёргарлигини назорат тестлари орыали текширилган. Тадқиқотдан олдин ва кейин кузатувлар олиб 
борилган. Ёш теннисчиларда турли хил ҳаракатли ўйинларни қўллаш орқали жисмоний тайёргарлиги 
ошганлигини кўриш мумкин. 

Калит сўзлар: Стол тенниси, ҳаракатли ўйинлар, жисмоний тайёргарлик. 

THE IMPORTANCE OF ACTION GAMES IN THE DEVELOPMENT OF PHYSICAL FITNESS OF 
YOUNG TENNIS PLAYERS 

 
Abstract. In the article, outdoor games are used in the development of physical fitness of table tennis 

athletes. Tests for monitoring the physical fitness of young tennis players have been tested. Observations were 
made before and after the study. In young tennis players, it is clear that physical fitness has improved through the 
use of various motor games. 

Мавзунинг долзарблиги. Юртимизда соғлом ва баркамол авлодни вояга 

етказиш давлат сиёсатининг устувор йўналишларидан бири бўлиб, миллат генофонини 

асраш, оилада, жамиятда соғлом турмуш тарзини шакллантириш, спорт 

машғулотларининг сифатини яхшилаш ва уларнинг самарадорлигини кўтариш, спорт 

турларини ривожлантириш ҳамда оммавийлигини ошириш, иқтидорли спортчиларни 

саралаш ҳамда юқори малакали мураббийларни тайёрлаш долзарб масалалардан 

ҳисобланади.  

Шу боисдан замонавий спорт мусобақаларида ўзаро рақобатнинг кескинлашуви 

ва спорт натижаларининг тўхтовсиз ўсиб бориши ўқув-машғулот жараёнига янгича 

илмий назар билан ёндашишни тақозо этади. Юксак махорат, кенг ва психофункционал 

имкониятларга эга ёш, иқтидорли ҳамда рақобатбардош спортчиларни тайёрлаш 

муаммоси муқобил ва самарадор педагогик технологияларни ишлаб чиқиш 

заруриятини кучайтирмоқда. [2, 125]. 

Таъкидлаш жоизки, жисмоний тарбия ва спорт машғулотларининг 

самарадорлиги нафақат уларнинг узлуксизлиги ва мунтазамлиги билан белгиланади, 

балки бу машғулотлар ҳажми, шиддати ва таъсир этиш қиймати билан асосланиши 

лозим. Бинобарин, машғулотлар жараёнида болаларнинг жисмоний имкониятларини 

меъёрий тест машқлари ёрдамида босқичли назорат остига олиш ва олинган динамик 

натижалар асосида шу машғулотлар мазмунига мувофиқ ўзгартиришлар киритиш, 

https://doi.org/10.47390/SPR1342V4I3Y2024N75

болалар ўртасида оммавий спортни ривожланиш динамикасини ўрганиш ва шу жараён 

самарадорлигини ошириш билан боғлиқ бўлган моддий, ҳуқуқий, меъёрий ва ташкилий 

омиллар ҳолатини аниқлаш муҳим аҳамият касб этади. 

Болалар спортини ривожлантириш фақатгина моддий-техник жиҳатлари билан 

белгиланмайди, балки ёш авлодни глобал миқёсда жисмоний тарбия ва спортга жалб 

қилиш, машғулотларни илмий асосда ташкиллаштириш ва спорт маҳоратининг 

фундаментал негизи бўлмиш жисмоний тайёргарликни самарали шакллантириш 

муҳимлигига эътибор қаратади. 

Спорт тайёргарлиги кўп босқичли мураккаб педагогик жараён бўлиб, 

машғулотларни илмий асосда ташкил қилиниши тақозо этади. Машғулотларда 

қўлланиладиган жисмоний ва функционал имкониятларига мослаб режалаштирилиши 

ва қўлланилиши лозим. Ушбу машқлар сони шиддати, қайтарилиши ва давом этиш 

вақти биологик қонунларга асосланиши даркор. Агар машқлар юкламаси болалигидан 

ўта юқори бўлса, шундай юклама боланинг организмига салбий таъсир этиши мумкин. 

Аксинча юклама имкониятларидан кам бўлса, шаклланиш жараёни сустланиши мумкин. 

Айрим мураббийлар қисқа вақт ичида жисмоний сифатларни ривожлантириш 

жадаллаштириш тезроқ малакали спортчи тайёрлаш мақсадида махсус ва 

ихтисослашган машқларни зўрма-зўрини кўллайдилар, тўғри айрим ҳолатда яъни агар 

боланинг наслий ва индивидуал жисмоний имкониятлари серзаҳира бўлса бундай бола 

тезда спортчи бўлиб етишади.  

Замонавий стол теннисда теннисчиларнинг самарали ўйин кўрсатиши ва юқори 

натижаларга эришиши, ўта шаклланган жисмоний тайёргарлик эвазига амалга 

оширилиши мумкин. Бундан ташқари тезкор ҳаракатланиш, иш қобилиятини 

туширмасдан узоқ вақт малакаларни самарли бажара олиш қобилиятлари ҳам етакчи 

ўринда туради. Шунинг учун спорт тайёргарлиги тезкорлик, куч, чаққонлик, 

чидамкорлик ва эгилувчанлик сифатларига алоҳида эътибор қаратиш мақсадга 

мувофиқдир. Чунки, ушбу сифатларнинг етарли даражада ривожланган бўлиши спорт 

маҳоратининг самарали шаклланишига олиб келади. Бошқача қилиб айтганда, бу 

сифатлар спорт маҳоратини тез ва мукаммал ўсиши учун энг зарур пойдеворидир. [6, 

131]. 

Мавзуни ўрганишдан мақсад: Ёш теннисчиларнинг жисмоний техник 

тайёргарлик даражасини аниқлаш ва ўқув машғулотлари жараёнида ҳаракатли ўйинлар 

орқали шаклантириш усулларини ўрганиш ҳамда амалиётда қўллашдан иборатдир.  

Тадқиқот олиб бориш вазифалари. Юқоридаги мақсадига эришиш учун 

қуйидаги вазифалар амалга оширилди. 

1. Танланган мавзу юзасидан Илмий мақолалар, илмий адабиётлар, олимларнинг 

илмий тадқиқотларининг назарий жиҳатларини ўрганиш ва таҳлил қилиш. 

2. Тадқиқот ўтказиш учун тадқиқотнинг объектини, тажриба ва назорат 

гуруҳларини аниқ белгилаб олиш. 

3. Ёш теннисчиларнинг жисмоний ва техник тайёргарлигини махсус тестлар 

орқали баҳолаш. 

4. Ёш теннисчиларнинг жисмоний техник тайёргарлигини ривожлантириш учун 

ҳаракатли ўйинлар мажмуасини ишлаб чиқиш ва машғулотларда қўллаш. 

5. Тадқиқот давомида амалга оширилган ишларни ва тадқиқот натижаларини 

умумлаштириб хулосалар қилиш ва амалий тавсиялар бериш. 

Ёш теннисчиларнинг жисмоний ва техник тайёргарлигини ривожлантиришда 

ҳаракатли ўйинларнинг ўрни беқиёсдир. Хусусан болаларнинг севимли машғулоти 

ҳаракатли ўйинлар ҳисобланади машғулотларда ҳам ушбу ҳаракатли ўйинлар орқали 

шуғулланувчиларнинг жисмоний сифатларини, техник ҳаракатларини ривожлантириш 

учун фойдаланиш айни муддаодир. 

Ҳаракатли ўйинлар болаларнинг жисмоний қобилиятларини ривожлантиришга 

хизмат қилади. Бундай ўйинлар турли қийинчиликларни енгишга ўргатади ва 

болаларда ҳар хил фазилатларни камол топтиради. Улар машқлар орқали юриш, 

югуриш, сакраш, ирғитиш, улоқтириш, тирмашиб чиқиш каби ҳаракатларни 

мукаммаллаштиради. 

Шунингдек, ҳаракатли ўйинлар болаларда ахлоқий жиҳатларни ҳам 

шакллантиради. Масалан, интизомлилик, дўстлик, бир-бирига ҳурмат, онглилик, 

жамоада ўзини тутиш, ўйин қоидаларига риоя қилиш, диққат, обрў учун кураш, 

ўртоқларга беғараз ёрдам бериш каби фазилатларни ривожлантиради. Бундай 

ўйинларга "Эпчил болалар", "Қувлашмачоқ", "Ким келди" ва бошқалар мисол бўла олади. 

Ҳаракатли ўйинлар айни вақтда болаларга қувонч ва завқ ҳам беради, чунки улар 

мусобақа шаклида ўтади. Шундай қилиб, бундай ўйинлар болаларни ҳар томонлама 

ривожлантиришга хизмат қилади. 

Ёш теннисчиларни тайёрлаш жараёнида, айниқса дастлабки босқичда, ҳаракатли 

ўйинлардан фойдаланиш муҳим аҳамият касб этади. Чунки бир хилдаги мунтазам 

берилаётган машқлар болаларда қизиқишнинг сўнишига олиб келиши ва уларни 

спортдан совутиши мумкин. Шунинг учун ёш спортчиларни тайёрлашда улардаги 

ташаббускорликни рағбатлантириш ва фаол иштирок этишларига шароит яратиш 

зарур. 

Ҳаракатли ўйинлар орқали болаларда жисмоний сифатлар ривожланади, техник-

тактик маҳоратлари шаклланади. Шу сабабли, ўйинларни ташкил этишда болаларнинг 

ташаббуслари ва фаоллигини рағбатлантириш муҳим роль ўйнайди. 

Ёш теннисчиларнинг ҳолатини ўрганиш ва уларда ҳаракатли ўйинларга нисбатан 

қизиқишларини аниқлаш мақсадида махсус тест меъёрлари қабул қилинган. Бу 

меъёрлар ёш спортчиларни тайёрлаш жараёнини янада самаралироқ ташкил этишга 

ёрдам беради. 

Изоҳ; Т/о-тадқиқотдан олдин, Т/к-тадқиқотдан кейин. 

Юқоридаги тестлар орқали теннисчиларнинг жисмоний ва техник 

тайёргарлигини тадқиқот бошида ва тадқиқот сўнгида баҳоладик, олинган натижалар 

жадвалларда акс эттирилди. Теннисчиларнинг тадқиқотдан олдин ва кейинги қайд 

этган натижаларини бир-бири билан таққослар эканмиз бу ерда тадқиқотдан олдинги 

натижаларга нисбатан тадқиқотдан кейинги натижа сезиларли даражада ўсганлигини 

кузатишимиз мумкин. Тадқиқотдан олдинги ва тадқиқотдан кейинги тест 

натижаларининг таҳлилига кўра теннисчиларнинг жисмоний ва техник тайёргарлик 

даражаси тадқиқотдан сўнг ўртача ҳисобда 1,4 % ўсганлиги исботланди.  

Тадқиқот давомида ёш теннисчиларнинг жисмоний ва техник 

тайёргарлигини ривожлантиришда қўлланилган халқ ҳаракатли ўйинлар. 

Ёш теннисчиларнинг жисмоний сифатларини ривожлантириш учун ўйинларни 

қуйидаги гуруҳларга ажратиш мумкин: 

1. Тезкорликни ошириш учун мўлжалланган ўйинлар; 

2. Кучни мустаҳкамлашга қаратилган ўйинлар; 

3. Чаққонликни яхшилашга хизмат қиладиган ўйинлар; 

4. Чидамлиликни оширишга мўлжалланган ўйинлар; 

5. Эгилувчанликни ривожлантирадиган ўйинлар. 

Айрим ўйинлар бир вақтнинг ўзида бир нечта жисмоний сифатни 

ривожлантириш имконини беради. Болалар ёши катталашган сари, бундай ўйинлар 

янги жиҳатлар билан бойиб боради. Шу жараёнда ўйинлар оддийдан мураккабга томон 

ривожланади. Бунда фақат янги ҳаётий вазиятлар акс эттирилмасдан, балки ўша 

ўйиннинг ўзига хос шакллари ҳам такомиллашиб боради. Бу жараён болаларнинг билим 

даражаси ва ҳаётий тажрибасининг ортиши билан боғлиқ равишда юз беради. 

1. Тезкорликни тарбияловчи ўйинлар. Тезкорликни ривожлантириш учун 

машқлар максимал тезликда бажарилиши керак. Бундай ўйинлар сигналга тез жавоб 

қайтаришни, қисқа вақт ичида кўп ҳаракатларни бажаришни, бутун танани ёки унинг 

бир қисмини тез ҳаракатлантиришни талаб қилади. Икки гуруҳнинг фаол 

рақобатлашувига асосланган ўйинларга алоҳида эътибор қаратилади. 

Ҳаракатланаётган объектга нисбатан тез реакция қилиш кўникмаларини 

ривожлантирувчи ўйинлар яхши самара беради. Бундай ўйинларга "Дўппи кийишда ким 

ғолиб?", "Тўрт бурчак", "Бўш жой", "Ким тезкор ўйнайди" каби ўйинлар киради. 

Масалан, "Дўппи кийишда ким ғолиб?" ўзбек халқининг анъанавий ҳаракатли 

ўйинларидан бири бўлиб, бола тезкорлик ва чаққонлигини ривожлантиришга хизмат 

қилади. Ўйинда болалар икки гуруҳга бўлинади ва 30 метрлик масофа икки дўппи билан 

белгиланади. Гуруҳлардан иккитадан бола шу масофага югуриб бориб, дўппини 

бошидан тушмай қайтиши керак. Ўйин гуруҳдаги барча болаларнинг бошига дўппи 

кийгизилгунча давом этади. Шартни тезроқ бажарган гуруҳ ғолиб ҳисобланади.  

2. Кучни ривожлантирувчи ўйинлар. Ўқувчиларнинг куч сифатини 

ривожлантириш учун ўқитувчи мушак гуруҳларини мақсадли равишда машқ 

қилдирадиган ўйинларни танлаши керак. Бундай ўйинларда болалар ўз тана оғирлиги, 

ташқи юк ёки рақиб қаршилигини енгишга мажбур бўлади. Куч ривожлантиришга 

хизмат қиладиган ўйинлар сифатида "Хўроз-хўроз", "Улоқ", "Отдан ағдариш", "Оқсоқ 

бўри ва қўйлар", "Чуқурга тушир" каби ўйинлар тавсия этилади. 

"Хўроз-хўроз" ўйини қанчалик кўп болалар иштирок этса, шунчалик қизиқарли 

бўлади. Асосан ўғил болалар иштирок этадиган бу ўйинда болалар икки гуруҳга 

бўлинади, сардорлар сайланади. Ўқитувчи синфни икки жамоага ажратади. Улар юзма-

юз қараб турадилар. Ҳар гуруҳдан биттадан бола ўртага чиқади. Улар қўлларини орқага 

олиб, бир оёқда сакрашиб, бир-бирларини елкалари билан итаришга ҳаракат қиладилар. 

Бунда оёқни ерга қўйиш ёки қўлларни олдинга олиб ўйнаш мумкин эмас. Ўйиннинг 

мақсади болалар кучини синаш ва чидамлиликни оширишдир.   

Бошқа бир вариантда, ерга доира чизилади ва икки бола шу доира ичида ўйнайди. 

Улар бир оёқда сакраб, бир-бирларини елкалари билан итаришга ҳаракат қилади. 

Доирадан чиқиб кетган ёки оёғини ерга қўйган бола ютқизган ҳисобланади. 

Тезкорлик ва кучни ривожлантирадиган ўйинлар болаларга турли вазифаларни 

енгиллик билан бажаришга ёрдам беради. 

3. Чаққонликни тарбияловчи ўйинлар. Чаққонликни ривожлантириш учун 

бажариш шароитлари ўзгарувчан ва аниқ ҳаракатларни талаб этадиган миллий 

ўйинлардан фойдаланиш тавсия этилади. Бундай ўйинларга "Алмаш қадамлар", 

"Тирилтиришма", "Урди-қочди", "Олача товуқ", "Ким чаққон" каби ўйинлар киради. 

Масалан, "Алмаш қадамлар" ўйини болаларни чаққонликка ўргатади. Бу ўйинда 

болалар икки гуруҳга бўлинади ва узунасига сафга тизиладилар. Сўнгра улар навбат 

билан тортилган чизиқ устидан чиллак қадамлар билан юришлари керак. Қўлларни 

ҳолатини ўзгартириб, ўйин қоидаларини мураккаблаштириш мумкин: 1) қўлларни ён 

томонга узатган ҳолда, 2) қўлларни орқага олган ҳолда, 3) қўллар билан бошнинг 

орқасини ушлаган ҳолда. 

Ўйинни энг чаққон ва хатосиз бажарган гуруҳ ғолиб ҳисобланади. Мувозанатни 

бузган, чизиқдан четга чиққан ўйинчилар ўйиндан чиқади. Ўйин шу тариқа давом этади. 

Бу ўйин болаларда руҳий сезгирликни шакллантиради, уларни чаққонликка ундайди ва 

қоматни тўғри тутишга ўргатади. Гуруҳларга бўлиниб ўйналганда болаларда жисмоний 

тарбияга қизиқиш ортади. Бу ўйин қадимдан ота-боболаримиз томонидан кенг 

ўйналган. 

4. Чидамлиликни тарбияловчи ўйинлар. Кўплаб миллий халқ ҳаракатли 

ўйинлари жадал бажариладиган машқлардан иборат бўлгани учун болаларда тезкорлик 

ва чидамлилик каби жисмоний сифатлар шаклланади. Бундай ўйинларда жисмоний 

юклама аста-секин оширилиб борилади, масалан: 

− Майдоннинг ўлчамини катталаштириш 

− Ўйинчилар сонини камайтириш 

− Жиҳозлар (таёқча, рўмолча, арқон, тўп ва ҳоказо)нинг сонини кўпайтириш 

− Югуриш масофасини узайтириш  

− Тўсиқлар сонини ошириш 

− Мураккаб машқларни қўллаш ва уларнинг сонини кўпайтириш 

Бу усуллар изчиллик билан қўлланилганда чидамлиликни яхшироқ 

ривожлантиришга эришилади. Чидамлиликни шакллантирувчи ўйинлар жумласига 

"Оқсоқ қарға", "Ланка", "Подачи" каби ўйинлар киради. 

Масалан, "Оқсоқ қарға" эстафета кўринишидаги ҳаракатли ўйин бўлиб, унда 

иштирокчилар икки гуруҳга бўлинади. Ҳар бир ўйинчи навбат билан бир оёғини 

боғлайди. "Тайёрлан - бажар" буйруғидан сўнг ҳар икки гуруҳдан биттадан ўйинчи 

қарама-қарши гуруҳнинг чизиғигача бир оёқда сакраб боради ва орқага югуриб келиб, 

боғични навбатдаги ўйинчига беради. Ўқитувчига боғични илк етказиб берган гуруҳ 

ғолиб ҳисобланади. Бу ўйин чидамлиликни ривожлантиришга хизмат қилади. 

5. Эгилувчанликни тарбиялаш. 11-12 ёшли болаларда эгилувчанлик сифатини 

ривожлантиришга алоҳида эътибор қаратиш керак, чунки бу ёшда эгилувчанликнинг 

ўсиш суръати секинлашади. Эгилувчанликни шакллантириш учун турли мушак 

гуруҳлари ва бўғинларга таъсир этадиган махсус ўйинлар танланади. Бундай ўйинлар 

кўпинча спорт жиҳозларидан фойдаланган ҳолда ўтказилади ва иштирокчиларнинг 

ўзлари ҳам оғирлик вазифасини ўташи мумкин. 

Фаол эгилувчанлик мушакларнинг кучига боғлиқ бўлади. Мушакларнинг 

чўзилувчанлиги эса марказий нерв тизимининг таъсири остида ўзгаради. Шунинг учун 

ўқувчилар бундай ўйинларга қизиқиш билан қатнашганда, эгилувчанлик яхшироқ 

ривожланади. Эгилувчанликни талаб қиладиган ўйинлардан олдин тегишли енгил 

жисмоний машқлар бажарилиши муҳимдир. 

Хулоса қилиб айтганда, болаларни ҳар томонлама ривожлантиришда турли хил 

ўйинлардан фойдаланиш жуда муҳим аҳамиятга эга. Ўйинлар болаларнинг жисмоний 

сифатларини шакллантиришга ёрдам беради ва уларга қизиқарли машғулотлар орқали 

завқ-шавқ баҳш этади. 

Эгилувчанликни тарбиялаш учун «Тизза остида рўмолча», «Таёқни даврага 

ирғитиш», «Тўсиқдан сакраб ўтиш», «Тош ўйин» каби ўйинлар тавсия этилади. Масалан, 

биз 11-12 ёшли ўқувчилар учун қизиқарли ва эгилувчанлик сифатини самарали 

равишда оширадиган «Тош ўйин» ўйинини тавсия этамиз. Ўйинда иштирок этувчилар 

доира бўйлаб турадилар. Уларнинг ҳар бири, бир ўйинчидан ташқари, қўлларига 

бештадан тошча ушлаб олади. [9, 141]. 

Ўйиннинг қоидаси. Ушбу матнда миллий ўйинлардан бирининг қоидалари баён 

этилган. Ўйинда ўйинчилар доира марказига орқа ўгирган ҳолда турадилар ва олдинга 

тошларини ташлайдилар. Мураббий сигнал берганда, улар тез айланиб, ўз тошларини 

олишга ҳаракат қиладилар. Тошини олишга улгурмаган ўйинчи ўйиндан чиқади. 

Ўйиннинг ғолиби энг эпчил, чаққон ва тезкор ҳаракат қиладиган ўйинчи ҳисобланади. 

Бу ўйин болаларда эгилувчанлик, уюшқоқлик ва баҳамжиҳатликни 

шакллантиришга хизмат қилади. Шунингдек, матнда ўғил ва қиз болаларнинг 

жисмоний ривожланишидаги фарқлар ҳақида ҳам тўхталиб ўтилган. 

Ўғил болалар бўйи, вазни, кўкрак қафаси ҳажми ва мускул кучи жиҳатидан қиз 

болалардан фарқ қилади. Натижада, уларнинг ҳаракат қобилиятлари ҳам турлича 

бўлади - ўғил болалар тезроқ югуришади, узоқроққа сакрайдилар, яхшироқ 

улоқтирадилар ва кучлироқ ҳамда чидамлироқ бўладилар.  

Шу сабабли, халқ ўйинларини болаларнинг жинсий хусусиятларини инобатга 

олган ҳолда танлаш ва ташкил этиш муҳим аҳамиятга эга.  

Уларга юкни кўтариш ва бир жойдан иккинчи жойга кўчириш, қаршиликни 

енгиш, узоқроқ муддат югуриш, сакраш баландлигини ошириш, шунингдек, 

улоқтиришда нишон орасидаги масофани узайтиришдан иборат. Қизларга майин, 

ритмик рақс ҳаракатларига асосланган халқ ҳаракатли ўйинларини ўғил болаларга 

қараганда кўпроқ ўргатиш керак. Халқ ҳаракатли ўйинларини мана шу хусусиятларга 

қараб танлаш лозим. Шу жиҳатдан қараганда миллий халқ ҳаракатли ўйинларини икки 

гуруҳга бўлиб, ўрганиш мумкин: 

1. Ўғил болаларга мўлжалланган ўйинлар-ўғиллар ўйини 

2. Қиз болаларга мўлжалланган ўйинлар -қизлар ўйини 

3. Ҳам ўғил болалар, ҳам қизлар ўйнайдиган ўйинлар, қўшма ўйинлар.  

Ўғил болаларнинг физиологик ва жисмоний хусусиятларидан келиб чиқиб, 

уларга «Хўроз-хўроз» , «Чопон кўл», «Отдан ағдариш», «Таёқни даврага ирғитиш», 

«Ланка», «Қиличбозлар» каби ўйинларни тавсия этиш мумкин. Қиз болаларнинг 

ўйинлари нисбатан камчиликни ташкил этади, шундай бўлсада, уларга «Тош териш», 

«Чумчуқча», «Ким чаққон», «Доира ичида рақс» в.ҳ. Қўшма ўйинларга «Алмаш 

қадамлар», «Она товуқ ва ҳакка», «Тирилтиришма», «Урди- қочди», «Дўппи кийишда ким 

ғолиб?», «Тўрт муюш», «Юлдуз», «Кундуз-кеча», «Оломон пойга», «Тизза остида 

рўмолча», «Улоқ», «Оқсоқ қарға», «Оқсоқ бўри ва қўйлар», «Қопқон», «Қармоқча», 

«Подачи» каби жуда кўплаб ўйинларни тавсия этиш мумкин. 

Миллий ҳаракатли ўйинлар таснифидан кўринадики, кўпчилик ўйинлар қўшма 

ўйинлар ҳисобланади. Шунинг учун уларни ўғил ва қиз болалар биргаликда 

бажарадилар. Кураш элементини ўз ичига олган машқлар бажарилаётганда қизлар 

шериги - дугоналари билан биргаликда бирмунча осонроқ ўйинларни бажарадилар ёки 

ўқитувчининг топшириғига биноан бошқа гуруҳда шуғулланадилар. [17, 148]. 

Хулоса ва тавсиялар. Олинган натижалар шуни кўрсатадики тўғри 

йўналтирилган машғулотлар натижасида яъни ёш теннисчиларни жисмоний 

тайёргарлигини оширишга қаратилган анъанавий стандарт машқлар ва махсус 

тайёрланган ҳаракатли ўйин ёрдамида тадқиқот давомида ўқув машғулотларда олиб 

борган ишларимизни ўз самарасини берганлигидан далолат беради. 

6 ой давомида ўтказилган тажрибада ёш теннисчиларнинг жисмоний ва техник 

тайёргарлик даражаси биз қўллаган ҳаракатли ўйинлар эвазига сезиларли даражада 

яъни 1,4 % га ўсганлигини гувоҳи бўлдик. Кўриниб турибдики тажриба ҳаракатли 

ўйинлардан иборат. 

Олинган тадқиқот натижаларига кўра, бошланғич даврда ўтказиладиган 

машғулотларда кўпроқ ҳаракатли ўйинларни қўллаш жисмоний тайёргарлик 

кўрсаткичини анча жадал ривожлантиришга асос бўлар экан. 

Ёш теннисчиларни жисмоний тайёргарликлари уларни мусобақа фаолиятига 

кескин таъсир этувчи омиллардан ҳисобланади. Жисмоний тайёргарликда уларни 

барча жисмоний сифатлари ривожланганлик даражаси юқори бўлиши керак. Ёш 

теннисчиларни жисмоний тайёргарлигида тезлик куч сифатларини аҳамияти ўзгача. 

Айниқса биз томондан қўлланилган анъанавий стандарт машқлар ва махсус 

танланган ҳаракатли ўйинларни ёрдамида жисмоний ва техник тайёргарлиги ҳамда 

кўникма, малакаларини оширишга ҳаракат қилинди. Олиб борган тадқиқотимизга 

асосан ёш теннисчиларни тайёрлашда ҳаракатли ўйинларнинг аҳамияти муҳим ўринга 

эга деб бемалол айтишимиз мумкин, ва Республикамизда ёш теннисчилар билан 

ишлаётган мураббийларга ҳам тавсия этардик. 

